ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ 
ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջակության

/դիտողության/                          հեղինակը


	                                Առաջարկության բովանդակությունը
	          Եզրակացությունը

	ՀՀ ֆինանսների նախարարության  08.07.2014թ. թիվ 01/2-4/8791-14 գրությունը

	1. Նախագծով առաջարկվում է ազգությամբ հայ այն օտարերկրյա քաղաքացիների կող​​​մից, որոնց մշտական բնակության օտարերկրյա պետությունում ստեղծվել է այնպիսի արտա​​կարգ իրավիճակ, որը սպառնում է քաղաքացիների կյանքին կամ առողջությանը, անձ​​նական օգտագործման գույքը ներմուծել Հայաստանի Հանրապետություն ժամանմանը հաջոր​դող 2 տարվա ընթացքում: 
Այդ կապակցությամբ հայտնում ենք, որ «ազգությամբ հայ այն օտարերկրյա քաղա​քա​ցի​ներ» հասկացությունը չի ընդգրկում ՀՀ քաղաքացիներին և քաղաքացիություն չունեցող անձանց, հետևաբար, առաջարկում ենք նախագծում «Ազգությամբ հայ այն օտարերկրյա քաղա​​քացիների» բառերը փոխարինել «ՀՀ մշտական բնակության ժամանող այն ֆիզի​կա​կան անձանց» բառերով:

2. ՀՀ մաքսային օրենսգրքի 105-րդ հոդվածի 6-րդ կետի 3-րդ պարբերության համա​ձայն, մշտական բնակության ժամանող ֆիզիկական անձինք արտոնությունից օգտվելու համար Հայաստանի Հանրապետությունում պետք է հաշվառվեն որպես մշտական բնակիչ և մաքսային մարմիններին ներկայացնեն Հայաստանի Հանրապետությունում մշտապես բնակ​​վելու փաստը հաստատող փաստաթուղթը` ֆիզիկական անձի մշտական բնակության վայ​​րի նշումով անձնագիրը (կամ դրան փոխարինող այլ փաստաթուղթը), ինչպես նաև ունե​նան ՀՀ մշտական բնակության վայրի հաշվառում, ինչը հաճախ պահանջում է 180 օրից ավե​​լի  ժամանակահատված: 

Ելնելով վերոգրյալից՝ առաջարկում ենք նախագծում «ՀՀ ժամանմանը հաջորդող 2 տար​​վա  ընթացքում» բառերը փոխարինել «որպես մշտական բնակիչ ՀՀ-ում հաշվառվելու օրվան նախորդող 365 օրերի և հաջորդող 730 օրերի ընթացքում» բառերով:

3. Առաջարկում ենք նախագծի 1-ին հոդվածի վերջին պարբերությունում «Սույն պար​բե​​րությունում» բառերը փոխարինել «Սույն հոդվածում» բառերով:
4. Միաժամանակ, առաջարկում ենք նախագծում ներառել ևս մեկ լրացում, համա​ձայն որի՝ ՀՀ մաքսայի օրենսգրքի 105-րդ հոդվածի 6-րդ մասի վերջին պարբերությունը կլրաց​վի «բացառությամբ մշտական բնակության ժամանող այն ֆիզիկական անձանց, որոնց մշտական բնակության օտարերկրյա պետությունում ստեղծվել է այնպիսի արտա​կարգ իրավիճակ, որը սպառնում է նրանց կյանքին կամ առողջությանը» բառերով:

Ելնելով վերոգրյալից՝ առաջարկում ենք ներկայացված նախագիծը վերախմբագրել
	1. Ընդունվել է, կատարվել փոփոխություն
2. Ընդունվել է, կատարվել փոփոխություն

3. Ընդունվել է, կատարվել փոփոխություն

4. Ընդունվել է, կատարվել փոփոխություն



	ՀՀ ֆինանսների նախարարության  11.08.2014թ. թիվ 01.1/83-2/11759-14 գրությունը

	Նախագծի 1-ին հոդվածով օրենսգրքի 105-րդ հոդվածի 6-րդ կետում նախատեսվող լրացումը համապատասխանեցնել գործող խմբագրության շարադրանքին` հաշվի առնելով, որ «Հայաստանի Հանրապետության մաքսային օրենսգրքում փոփոխություն կատարելու մասին» ՀՀ օրենքով (21.04.2014թ. ՀՕ-94-Ն) ամբողջությամբ վերախմբագրվել է օրենսգրքի 105-րդ հոդվածի 6-րդ կետի շարադրանքը:
	Ընդունվել է, կատարվել փոփոխություն


	ՀՀ առողջապահության նախարարության գրություն 04.08.2014թ. թիվ ԱՄ/11.1/7997-14 գրությունը
	1. Նախագծի համարակալումը չի համապատասխանում «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:
2. Նախագծի 1-ին հոդվածի 1-ին մասով սահմանված «մշտական բնակության» բառերի կրկնակի կիրառությունը, թյուր տպավորություն է ստեղծում, որ անձը երկու տարբեր մշտական բնակության վայր կարող է ունենալ, հետևաբար տարըմբռնումից խուսափելու համար առաջարկում ենք «որոնց» բառից հետո լրացնել «նախկին» կամ «վերջին անգամ» բառերով` համապատասխանաբար հանելով «օտարերկրյա» բառը:
3. Անորոշ իրավական կարգավորումից խուսափելու համար, առաջարկում ենք մաքսային օրենսգրով տալ «արտակարգ իրավիճակ» բառերի հասկացությունը կամ հղում կատարել «Արտակարգ իրավիճակներում բնակչության պաշտպանության մասին» ՀՀ օրենքի 1-ին հոդվածի 1-ի մասով տրված արտակարգ իրավիճակի հասկացությանը:

	1.Չի ընդունվել: «Իրավական ակտերի մասին» ՀՀ օրենքի 70-րդ հոդվածի 6-րդ մասի համաձայն՝ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
2. Չի ընդունվել: Շարադրանքը հստակ է և  այն համաձայնեցված է ՀՀ ֆինանսների նախարարության հետ:
3. Չի ընդունվել: Արտակարգ իրավիճակի հասկացության սահմանումը նպատակահարմար չէ, քանի որ դրա ի հաի գալը  յուրաքանչյուր  դեպքում որոշվում է Հայաստանի Հանրապետության կառավարության կողմից:

	 ՀՀ արդարադատության նախարարության գրություն 23.08.2014թ. թիվ 02/6179-14 գրությունը

	1.Նախագծում առկա են հստակեցման և պարզաբանման կարիք ունեցող դրույթներ: Այսպես՝ նախագծի հիմնավորման մեջ նշվում է, որ նախագծի ընդունումը պայմանավորված է Սիրիայի Հանրապետությունից Հայաստանի Հանրապետություն մշտական բնակության ժամանող ազգությամբ հայերի համար մաքսատուրքի գծով արտոնություն տրամադրելու անհրաժեշտությամբ: Մասնավորապես՝ նախագծով նախատեսվում է Հայաստանի Հանրապետություն մշտական բնակության ժամանող ֆիզիկական անձանց անձնական գույքը ներմուծելու համար մաքսային օրենսգրքի գործող 105-րդ հոդվածով սահմանված 180-օրյա ժամկետի փոխարեն նախատեսել ավելի երկար ժամկետ: Այդ առումով պարզ չէ, թե արդյոք նախագծում խոսքը պետք է գնա բոլոր այն ֆիզիկական անձանց մասին՝ անկախ ազգությունից, ում մշտական բնակության օտարերկրյա երկրում ստեղծվել է արտակարգ իրավիճակ, թե այնուամենայնիվ նախագծի ընդունումը պայմանավորված է Հայաստանի Հանրապետություն ժամանող ազգությամբ հայերին մաքսատուրքի գծով արտոնություն տրամադրելու անհրաժեշտությամբ: 

2.Նախագծում օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին հոդվածում անհրաժեշտ է ճիշտ նշել ՀՀ մաքսային օրենսգրքի լրիվ անվանումը՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի 3-րդ մասի դրույթները:

	1.Չի ընդունվել:
Նախագիծը մշակվել է ելնելով  սիրիահայերի կողմից մաքսային արտոնությամբ անձնական օգտագործման գույքը ներկրելու ժամանակ առաջացող ժամկետի սղության հետ կապված խնդիրներից: Սակայն նման խնդիրներ կարող են առաջանալ ոչ միայն սիրիահայերի այլ նաև արտակարգ իրավիճակում հայտնված ցանկացած ֆիզիկական անձի մոտ: Հետևաբար հաշվի առնելով այն հանգամանքը, որ ՀՀ մաքսային օրենսգրքի 105-րդ հոդվածի 6-րդ կետով սահմանված արտոնությունը տարածվում է բոլոր ֆիզիկական անձանց վրա անկախ ազգությունից,կարծում ենք, որ առավել ևս արտակարգ իրավիճակում հայտնված ցանկացած ֆիզիկական անձ պետք է հնարավորություն ունենա ավելի երկար ժամանակահատվածում օգտվելու տրամադրվող մաքսային արտոնությունից: Նման ձևակերպում առաջարկվել է նաև ՀՀ ֆինանսների նախարարության կողմից:
2. Ընդունվել է,կատարվել է փոփոխություն








